
2006an, Nafarroako Ingurumen Arloko Baliabide Zentroa

Fundazioak Kyoto Etxebizitzak programaren aurreneko ekitaldia

egin zuen. Programa horren helburua da etxeko energia kontsumoa

murriztea, eta, orduz geroztik, 600 etxebizitzak baino gehiagok

parte hartu dute klima aldaketa geldiarazten laguntzen duen eki-

men horretan.

Esperientzia horri esker, ohartu gara, batetik, ikusten den ener-

gia kontsumoa dugula (berokuntzakoa, argiztatzekoa, ur bero sani-

tarioarena...) eta, bestetik, ikusten ez dena (hondakinak ekoiztea,

garraiatzea eta deuseztatzea). Lehenbizikoa erraz detektatzen da

eta CO2-ko igorpenetara trasladatzen da; bigarrena, berriz, oharka-

bean joaten da. Zenbat energia behar da kilogramo bat abelgorri

haragi ekoizteko? Zenbat igorpen eragin zuen gure atzoko bazka-

riaren garraioak? Zein produktuk zaintzen du gehien ingurumena?

Zein pisu du produktuen energia kontsumoak gure etxean?

Oraingoz, merkatuak ez digu nahikoa informazio ematen, inguru-

menaren alderdia aintzat hartuta kontsumitu ahal izateko. 

Dena den, zenbait argibidek lagundu ahal digute gure kontsu-

moaren gaineko erabakiak hartzen. Hori dela-eta, Kontsumo

Zuzeneko Foroan garrantzitsua iruditu zaigu erabaki horien berri

ematea, bai Kyoto Etxebizitzak programan parte hartzen ari dire-

nei, bai planetan beren eragin txarra gutxitu nahi duten guztiei ere. 

Amaitzeko, honako hauei guztiei gidaliburu hau egiten lagundu

izana eskertu nahi diegu: “Las dinámicas” eta “Entre culturas”

elkarteak, Tuterako Emakumeen Elkartea, eta Antsoain, Berriozar

eta Tuterako berdintasun zerbitzuak. 

Berotegi efektua naturako fenomeno bat da. Berotegi efektuko gasek
(CO2-a, metanoa...) barrera edo hesi bat eratzen dute planetaren ingu-
ruan, eta hesi horrek Lurretik errebotatzen diren eguzki erradiazioeta-
ko batzuei pasatzen ez uzteko balio du. Historia osoan, espezie asko-
rentzat, besteak beste, guretzat jasanezinak izango liratekeen tenpe-
raturetatik babestu gaitu. Babes natural hori izan ez bagenu, planeta-
ren batez besteko tenperatura zeroz azpiko 18 gradukoa izango litzate-
ke, 15 gradukoa izan beharrean, eta, beraz, ez genuke ezagutuko bizia
ezagutzen dugun moduan.
Azken bi mendeetan, industrializazioaren, basogabetzearen, zirkula-
zioaren eta abarren ondorioz, ordea, berotegi efektuko igorpenak bat-
batean areagotu dira eta planetaren inguruan dugun barrera trinkoa-
goa egin da. Ondorioz, erradiazio gehiago gelditzen dira babes horreta-
tik igaro ezinik, Lurrera itzultzen dira eta atmosfera berotzen ari da. 
Berotze global hori dela medio, planetako klima aldatzen ari da.
Lehorteak, uholdeak, itsas maila goratzea, poloak eta glaziarrak urtzea,
espezieak desagertzea, eta abar klima aldaketaren zantzuak dira. XIX.
mendeko Industria Iraultzaren ondotik, planetako batez besteko tenpe-
ratura 0,74 gradu berotu dela badakigu (IPCC Klima Aldaketari Buruzko
Gobernu Arteko Taldeko adituen IV. txostena), eta berotzen jarraitzen
du. Ez badugu klima aldaketa geldiarazten, gizakion eta espezie ugari-
ren bizia arrisku larrian egongo da. 

3

Helburua: klima aldaketa 
geldiarazten laguntzea

Eguzki energiaren zati bat 
espaziora joaten da

Lurraren
beroaren zati
bat espaziora
joaten da

Berotegi efektua
eragiten duten gasen

barrera

Eguzkitik Lurrera
datorren beroaren

zati batek barre-
ran errebotatzen

du eta Lurrera
itzultzen da 

Lurraren beroaren
zati bat espaziora

joaten da

BEROTZE
GLOBALA

LEHORTEAK, UHOLDEAK,
ITSAS MAILA GORATZEA,
POLOAK ETA GLAZIARRAK
URTZEA, ESPEZIEAK
DESAGERTZEA, ETA ABAR
KLIMA ALDAKETAREN
ZANTZUAK DIRA 

Jaten dugunean kaloriak zenbatzea kontrolatzeko modu bat izan daite-
keen bezala, CO2-ko igorpenen berri izateak baliabideen kontsumoa
egokitzeko bidea eman diezaguke, ingurumenean izan dezakegun era-
gina minimizatzeko.
Zenbait tresnak, esate baterako, bizitzaren zikloa aztertzeak aukera
ematen du sortzen denetik deuseztatzen den arte produktu edo zerbi-
tzu batek ingurumenean duen eragina kuantifikatzeko. Sortu, erabili
eta deuseztatzeko fase guztietan produktu batek energia kontsumi-
tzen du –gehienetan jatorri fosila duen energia– eta berotegi efektuko
gasak igortzea eragiten du. 
Erabiltzen erraza den adierazle bat lortzeko, askotan, berotegi efektuko
hainbat gasen igorpenak CO2-ko igorpen baliokide bihurtzen dira.

4 / EKOJAIAK ETXEAN

Zergatik kontrolatu behar
ditugu gure CO2-ko igorpenak?

KILOGRAMO BAT HARAGIK
ERAGITEN DUEN BEROTEGI
EFEKTUKO GAS IGORPENA HAUEN
BALIOKIDE DA...

KG BAT TXERRIKI=
AUTOZ EGINDAKO 30 KM 

KG BAT ARKUMEKI = 
AUTOZ EGINDAKO 180 KM 

KG BAT TXAHALKI = 
AUTOZ EGINDAKO 220 KM 

Iturria: J.M. Jancovici
“Elevage et transport jusqu’au lieu de
vente”

ESKAINTZA

Historia osoan, naturako baliabideak kontsumitu ditugu gizakiok
jateko eta edateko, janzteko, estalpean bizitzeko, dibertitzeko eta lekuz
aldatzeko, baina orain arte ez da izan ingurumenari kalte egiteko hala-
ko gaitasuna izan duen gizarterik. Geure premiak asetzeko, gizartean
nortasun bat izateko, frustrazioak berdintzeko eta saltokietako apala-
tegietan produktuak xirmi-xarma agertzen diren mundu honetako zati
sentitzeko kontsumitzen dugu. Ez diogu geure buruari galdetzen, ez
nola ekoitzi dituzten, ez nola desagertuko diren gure bizietatik.
Merkataritza zentroetan edo dendetan aurkitzen ditugu, amaigabea 
litzatekeen biltegi batetik ekarriko balituzte bezala, eta ez zaigu beste-
rik axola. Gizartean kontsumoa aurkezteko erakusten diguten irrealta-
sun erakargarriaren aurrean, objektiboa den egitate bat dugu: planeta
bakarra dugu eta beste espezie batzuekin partekatu behar dugu.

Kontuak eginak ditugu, eta ohartu gara planetako baliabideek
mugak dituztela eta amaitzen hasiak direla. Honenbestez, arduratsua-
goa eta solidarioagoa den kontsumo baterantz jo behar dugu: prezioa
ez ezik, erosteko hartzen ditugun erabakien ingurumen eta gizarte
kostuak hartu behar ditugu aintzat.  

MODU IRAUNKORREAN
EROSTEKO IRIZPIDEAK
Produktu bat erostea erabakitzen dugunean,
lehenbiziko lana prezioari begiratzea izaten
da. Baina prezio horrek ez ditu kontuan
hartzen produktu horren bizitzan eragin
diren kostu guztiak. 
Diruaren irizpideaz gain, ingurumenarekin
eta gizartearekin lotutakoak daude. Azken
irizpide horiek beste kostu batzuk dituzte,
eta, era berean, arduratsuagoak diren
kontsumo erabakiak hartzeko aukera
ematen digute.

INGURUMEN IRIZPIDEAK: produktuek
ingurumenean duten eraginari ematen diote
balioa, eta, hartara, baliabide gutxien behar
dituztenak erostea bultzatzen da. 

GIZARTE IRIZPIDEAK: salgaiak zein lan-
baldintzatan ekoitzi diren hartzen dute
kontuan, eta, hartara, OIT Lanaren
Nazioarteko Erakundeak lan duinari buruz
emanak dituen zuzentarauei kasu eginda
egin direnak erostea bultzatzen da.

EROSKETAK EGITEKO  IRIZPIDEAK

Ingurumena

Gizartea

Ekonomia

Zer harreman 
du kontsumoak 
ingurumenarekin?

Askotan ez gara ohartzen zenbaterainoko boterea dugun kontsu-
mitzaileok gure gizarte honetan. Gelditu eta aztertu pixka bat. Milaka
lagun gara produktu jakin batzuk erosten edo zerbitzu jakin batzuk
kontratatzen. Alde batera utziko bagenitu ingurumena eta pertsonon
lan-baldintzak zaintzen ez dituzten produktuak, saldu ahal izateko,
horiek egiten dituzten enpresek ekoizteko modua aldatu beharko luke-
te. Gure presioak mundu iraunkorragoa izaten lagunduko luke. Baina,
nola lor dezakegu hori? Erosteko hartzen ditugun erabakien bidez.

Praktikatu kontsumo
arduratsua! Aintzat hartu
ingurumen etiketak!

«PRODUKTU BATEK
INGURUMENEAN DUEN ERAGINA
ZEIN DEN JAKITEKO TRESNA
INGURUMEN ETIKETA DA. ETIKETA
HORREK ZIURTATZEN DIGU
PRODUKTUAK ONGI GAINDITU
DITUELA KONTROL BATZUK. HAIN
ZUZEN ERE, KONTROL HORIEK
BEHARREZKOAK DIRA
EGIAZTATZEKO PRODUKTUA
EKOIZTEKO ETAPA GUZTIETAN IZAN
DUTELA AINTZAT INGURUMEN
ERAGINA GUTXITZEKO KEZKA»

Urtebetetzeak, Eguberriak, bilerak lagunekin, ongietorriak egiteko
festak... urte osoan jai ugari egiten dugu etxean. Eguneroko kontsumo-
aren erregulartasunarekin alderatuta, halakoetan kontsumoa handitu
eta bizkortu egiten da. Ospakizunak eragiten digun poza da nagusi (ez
dadila ezer falta!), eta, askotan, kontsumo konpultsiboan erortzen
gara. Ez zaigu nahikoa iruditzen, eta ez dugu itxura txarra eman nahi.
Halako egoerak ezin hobeak dira, batetik, kontsumitzeko ditugun ohi-
turen gainean gogoeta egiteko, eta, bestetik, ohitura horiek aztertuta,
etxean egiten ditugun ospakizunak modu iraunkorrean antolatu eta
gozatzea erabakitzeko.

Ahalik eta errealistenak izango diren proposamenak eskaini nahi
ditugu, eta, hartara, ahalik eta gehiena egokitu ospakizunetan inguru-
men irizpideak aplikatzen dituzten lagunek izan ditzaketen zailtasunei.
Hori dela-eta, gidaliburu hau egiteko parte-hartzea bultzatu da: emaku-
meen hiru elkartek parte hartu dute, etxea aurrera nola eraman, haiek
baitakite, nagusiki. 

Gidaliburua hiru fasetan zatituta dago: aurretik, bitartean eta ondo-
ren. Fase horietako bakoitzean, erronka hori ongi gauzatzeko proposa-
menak izango dituzu, aplikatzeko arrazoi sendoak eta beste etxe 
batzuetan aplikatu dituzten ideiak. 

Zergatik behar dugu etxean
ospakizunak antolatzeko
gidaliburu bat?

ETXEAN ZERBAIT
OSPATZEA AUKERA EZIN
HOBEA DA: 

1. KONTSUMITZEKO DITUGUN
OHITUREN GAINEKO GOGOETA
EGITEKO.

2. JAIAK ETA OSPAKIZUNAK
IRAUNKORRAGOA DEN MODU
BATEAN ANTOLATZEA ETA
GOZATZEA ERABAKITZEKO.

3. OHITURA BERRIAK EGUNERO
ERABILTZEN HASTEKO.

Ekitaldi batean pentsatzen badugu, ziur asko kontzertu erraldoi
horietako bat edo kirol proba jendetsu bat etorriko zaigu burura, baina
gutxitan pentsatzen dugu etxean egiten ditugun festetan. Egia esan,
ikuskizun handi bat egiteak etxean urtebetetze bat ospatzeak baino
eragin handiagoak ditu ingurumenean eta gizartean, baina bi kasuetan,
ospakizuna bururatzean, prestatzean eta gauzatzean arlo berberak
mugiarazten dira, “tekla berberak jotzen dira”. Etxeko ospakizunak iriz-
pide jakin batzuen arabera antolatzen ohitzen bagara, etxetik edo fami-
liatik kanpoko ekitaldiak antolatzen edo horietan parte hartzen dugu-
nean ere izango ditugu kontuan.

8 / EKOJAIAK ETXEAN

MUGIKORTASUNA

MUGIKORTASUNA

AGERTOKIA

JAN-EDANA

OPARIAK

HONDAKINAK

OPARIAK

AGERTOKIA

JAN-EDANA

HONDAKINAK

Egitekoak banatzea  

Komunikazioa

3 B-ak

Jan-edana
Janari ekologikoa
Ekoizpen integratua
Eskulangintzako produktuak
Tokiko produktuak
Bidezko merkataritza

Non aurkitu produktu ekologikoak,
bidezko merkataritzakoak...?

Mugikortasuna

Opariak

Ospakizunaren
A U R R E T I K

V1

Giltzarria zara
Zu, gidaliburu honen irakurle, etxeko ospakizunetan gauzak aldatzeko
giltzarria izan zaitezke. Izan ere, prozesua prestatzeko eta gauzatzeko
antolakuntzaz arduratuko den pertsona bat egotea ezinbestekoa da.
Izan nahi duzu zuk pertsona hori? 

Berdintasunez banatu
Ospakizunaz arduratzen den pertsonak ez du zertan dena egin eta bile-
raren amaieran leher eginda amaitu. Parte-hartzaileek prozesuaz ikastea
nahi badugu, prozesuan parte hartzen utzi behar diegu. Izan ere, ospaki-
zun hauek denok gozatzeko egiten dira, eta, horregatik talde gisa pentsa-
tuta eta ongi pasatzeko helburuarekin antolatu behar dira. 

Zer dira irizpide sozialak?
Irizpide sozialak arlo publikoan gauzatzeak honako hauek dakartza
(kontratazio publiko iraunkorra, enpresen erosketa iraunkorrak,
etab.): erosi diren produktuak lanean kalitatea zainduta eginak izan
daitezela ziurtatzea, antolabideetan generoaren ikuspegia sartzea,
eta ahalmen urriko pertsonak, gizarteratzeko enpresak eta lanerako
zentro bereziak kontratatzea.
Irizpide horiek arlo pribatuan aplikatzen baditugu, familiako kide guz-
tien artean egitekoak berdintasunez banatzea da antolakuntzaren
barnean etxean gauzatu daitekeen irizpide sozial nagusia. Ordaintzen
ez den lana izateak ez du esan nahi etxeko lanek baliorik ez dutela.
Izan ere, gehien estimatzen dugun ondasunetako bat denbora da, eta
egitekoak modu desorekatuan banatzearen ondorioa izaten da pertso-
na batek gozatzeko duen denbora murriztu egiten zaiola. Hori ez da
iraunkorra.

10 / EKOJAIAK ETXEAN

Egitekoak banatzea 

«ETXEKO LANETAN EGITEN
DITUGUN BOST ORDUTATIK LAU
EMAKUMEEK EGITEN DITUZTE»
Almudena Sevilla 
Journal of Population of Economics.

A U R R E T I K

EZ DU DENAK BIKAIN ATERA
BEHAR. GAUZA BERBERA EGITEKO
MODU ASKO DAUDE. HORTAZ, ONA
DA KIDE BAKOITZAK BERE ERARA
EGITEA GAUZAK. 

ARDURA TXANDAKATZEA
ERABAKI DEZAKEGU.
ADIBIDEZ, URTEBETETZE
BAKOITZEAN FAMILIAKO
KIDE BAT ARDURATU
DAITEKE DENA
ANTOLATZEAZ.

Ados gaude
Ekitaldi bat modu iraunkorrean egiteko, laguntza behar dugu. Hori dela-
eta, antolatzen parte hartuko duten gainerako kideekin hitz egin behar
dugu ospakizunak ingurumen eragin ahalik eta txikiena izaten saiatu
behar dugula, berdintasunez banatzen saiatuko garela, eta bai, diru alde-
tik, ahalik eta kostu gutxiena izaten. Ditugun argudioak azalduko dizkie-
gu, beren iritziak entzun eta iradokizunak onartuko ditugu... 

Gainerako parte-hartzaileei jakinarazi
Jai bat modu jakin batean antolatu nahi badugu eta argudio egokiak badi-
tugu, zergatik ez esan besteei? Ideia on batzuk eskainiko dizkizugu; izan
ere, beste etxe batzuetan erabili dituzte, beren ekimen iraunkorrak jaki-
tera emateko asmoz.

Aurretik
Bidaltzen dituzun gonbidapen guztietan esaldi edo
testu labur bat gehitu, ahalik eta ingurumenaren
gaineko eragin txikiena izango duen jaia izango
dela azaltzeko. Zergatik izango den halakoa ere
esango diegu. 

Bitartean
Haurrentzako festetan, ingurumenarekin lotutako
gaiak dituzten kartelak jarri. 

Ondoren
Hitz egin gainerako parte-hartzaileekin
ospakizunaz, jakiteko zer atera den ongi eta zer
hobetu behar den. 

Komunikazioa OSPAKIZUN IRAUNKOR
BATEN ALDE EGITEKO
ZENBAIT ARRAZOI 

«GIZARTE INDUSTRIALIZATUETAN
DITUGUN KONTSUMO OHITUREN
ONDORIOZ, BIZTANLEKO 15 BIDER
GEHIAGO BALIABIDE NATURAL
BEHAR DUGU HERRIALDE
BEHARTSUETAKO GIZARTEETAN
BAINO»
Overconsumption
Amigos de la tierra Europa

«KLIMA ALDAKETAK ERAGINDAKO
NATURA HONDAMENDIEN BIKTIMEN
KOPURUA %54 HANDITUKO DA
HURRENGO SEI URTEETAN»
OXFAM

«INGURUMENAREKIN LOTUTAKO
ERABAKI GARRANTZITSU ASKO ETA
ASKO TALDEEK HARTZEN DITUZTE:
FAMILIEK, ENPRESEK, KOMUNITATE
KONTSEILUEK ETA ANTZEKO BESTE
BATZUEK»
E. Weber. Columbiako Unibertsitatea

«DITUEN IA 200.000 BIZTANLEEN
PREMIAK ETA KONTSUMOA ASE
BEHARKO BALITU IRUÑEAK BERE
UDAL BARRUTIAN DITUEN
BALIABIDEEKIN, 89,36 ALDIZ
BIDERKATU BEHARKO LUKE ORAIN
DUEN HEDADURA»
Iraunkortasunari buruzko estatu txostena (2009)

Hiru B-en legea
Lege hau oso baliagarria izango zaizu, naturaren baliabideak ez xahutze-
ko eta CO2-ko igorpen gutxiago sortzeko. 

Bakandu
Galdetu zeure buruari:
- Behar dut?
- Zenbat aldiz erabiliko dut?
- Eska diezaioket beste inori uzteko?

Berrerabili
Eman iezaiezu bigarren aukera produktuei: potoei,
botilei, paperari eta abarri. Erabil itzazu apaintzeko,
girlandak, loreontziak, kartelak… eginda.
Etxean, bereizi ongi hondakinak.

Birziklatu
Lozazko, zeramikazko… baxerak erabili, behin eta
berriz erabil baitaitezke. 
Mahaia janzteko zapiak ere behin baino gehiagotan
erabil daitezkeenak jarri, oihalezkoak,
plastikozkoak…
Ezinbestean erabili behar badituzu behin
erabiltzekoak diren baxera eta zapiak, saia zaitez
material biodegradagarriez eginak izan daitezela. 
Eskatu auzokideei ospakizunerako behar dituzun
aulkiak edo beste altzari batzuk. 

3 B-akAZTARNA HIDRIKOA

«140 LITRO UR BEHAR DIRA KIKARA
BAT KAFE EGITEKO; 16.000 LITRO,
KILOGRAMO BAT IDIKI SORTZEKO;
3.500 ETA 5.700 LITRO ARTEAN,
KILOGRAMO BAT OILASKO HARAGI
SORTZEKO; ETA 1.330 LITRO,
KILOGRAMO BAT OGI SORTZEKO» 
Water Labels on Food, issues 
and recommendations

A U R R E T I K

ONTZI FAMILIARRAK EDO
TAMAINA HANDIKOAK EROSI
EDO, BESTELA, ONTZIRATU
GABE EDO SOLTEAN. TAMAINA
TXIKIKOAK EROSTEN
BADITUZU, HONDAKIN
GEHIAGO SORTZEN DUZU.

ETXEAN ITURRITIK HARTZEN
DUGU URA, BOTILARATUA EDAN
BEHARREAN. AURREZTU EGITEN
DUZU, ETA BOTILARATUA BEZAIN
ONA DAGO.

Jan-edana «ELIKAGAIAK EKOIZTEKO,
BANATZEKO ETA KONTSUMITZEKO
EGUN DUGUN EREDUAK ERAGITEN
DITU BEROTEGI EFEKTUKO GAS
IGORPENEN %44 ETA %57 ARTEAN.
HONAKO IGORPEN HAUEK BATUTA
ATERATZEN DA KANTITATE HORI:
HERTSIKI NEKAZARITZAKOAK DIREN
JARDUERAK (%11-15);
BASOGABETZEA (%15-18);
ELIKAGAIAK PROZESATZEA,
GARRAIATZEA ETA HOZTEA (%15-
20); ETA HONDAKIN ORGANIKOAK
(%3-4)»
«No te comas el Mundo»  kanpaina

OSPAKIZUNETAN, PARE BAT
PRODUKTU KONBENTZIONAL
EKOLOGIKOAK ZIREN BESTE
BATZUEKIN ORDEZKATZEN
HASI NINTZEN. ORAIN, GERO
ETA PRODUKTU EKOLOGIKO
GEHIAGO EROSTEN DITUT.

Janaria funtsezko elementua izaten da edozein ospakizunetan. Gero
eta handiagoa da ingurumena zaintzen duten elikagaien eskaintza.
Begiratu arretaz ondoren erakutsiko dizkizugun etiketei, lagungarri
izango baitzaizkizu erostera joaten zarenean. 

Janari ekologikoa
Hona hemen arrazoi sendoak, elikagai ekologikoak aukeratzeko:

Ingurumena zaintzen dute
- Animaliak ongi egotea bultzatzen dute.
- Aniztasun biologikoa bultzatzen dute.
- Epe luzera, lurraren emankortasunari eusten diote.
- Berriztagarriak ez diren materialak erabiltzea saihes-

ten dute, landareen eta animalien hondakinak birzi-
klatzen baitira, horien elikagaiak lurrera itzultzeko.

- Ura eta airea kutsatzea gutxitzen dute. 
- Paisaia zaintzen laguntzen dute.
- Klima aldaketa geldiarazten laguntzen dute.

Gure osasuna zaintzen dute
- Ez dute, ez gehigarririk, ez eta kontserbatzaile artifizialik ere.
- Elikagai ezaugarri gehiago gordetzen dute. 
- Konbentzionalak baino naturalagoak eta gozoagoak dira

Landa garapena laguntzen dute
Ekoizpen ekologikoak:
- Gertuko enplegu iraunkorra sortzen du, tokiko ekoizle ekologikoen tal-

deei laguntzen baitie, hornitze programak gauzatu ahal izateko. 
- Industria ekoizpenetik ekoizpen ekologikora pasatzera bultzatzen du.
- Tokiko nekazaritzako ohiturei eusten die.

Ekoizpen integratua 
Ohiko nekazaritzaren eta ekologikoaren artean dagoen tarte-
ko aukera da. Ingurua zaintzeko eta ekoizpen prozesuan prak-
tika onak bermatzeko helburua du.

Eskulangintzako produktuak
Kalitate oneneko lehengaiak erabiltzen dituzte, egiteko proze-
suan prozesu naturalak zaintzen eta imitatzen dituzte, eta
zenbait gehigarri erabiltzea mugatzen dute. 

Tokiko produktuak, freskoak eta 
denboraldikoak
Kontserbatzailerik eta gehigarririk bota behar izan gabe, zaporea gorde-
tzen dute, inguruaren tokiko garapena laguntzen dute, eta kontserbatze-
ko, tratatzeko, egiteko eta garraiatzeko prozesuen ondorio diren inguru-
men kostuak ekiditen dituzte.  

Ahal duzun guztietan, tokiko produktuak,
freskoak eta denboraldikoak aukeratu. 
Produktu ekologikoak eta ekoizpen integratukoak
erabili. 
Ospakizunetan, kantitateari baino gehiago,
kalitateari eman lehentasuna.
Astean egun batean, gutxienez, ez jan haragirik.*

ETXEAN OHARTU GARA,
GURE ESKUALDEAN
SAGARRAK DITUGUNEZ, EZ
DITUGULA EROSI BEHAR
MILAKA KILOMETRO
BIDAIATZEN DUTEN BESTE
BATZUK. TOKIKOA NAHIAGO
DUGU, GUTXIAGO
KUTSATZEN DUELAKO.

A U R R E T I K

* Oharra: Rajendra Pachauri jaunaren gomendioa. Klima
Aldaketari Buruzko Gobernu Arteko Taldeko lehendakaria da
Pachauri.

Bidezko merkataritza
Merkataritzako beste aukera bat da, aukera alternatiboa, gobernuz
kanpoko erakunde batzuek, Nazio Batuek, eta gizarte eta politika
mugimenduek (bakezaletasunak eta ekologismoak, adibidez) bultzatua.
Hain zuzen ere, ekoizten dutenen eta kontsumitzen dutenen artean
merkataritza harreman boluntarioa eta bidezkoa sustatzen dute. 

Bidezko merkataritzaren printzipioak:
- Nekazariei eta ekoizleei egin duten lanagatik bidezko soldata izango

dutela bermatzen zaie. 
- Etekinen zati bat beren komunitateetako oinarrizko premietara bideratu

behar dute ekoizleek: osasunera, heziketara, lanerako prestakuntzara...
- Merkataritzako harremana epe luzerako egiten da, eta bermatzen da pro-

duktuen zati bat aldez aurretik ordainduko dela. 
- Erabakiak hartzean parte hartzea eta funtzionamendu demokratikoa

bultzatzen da, gizon eta emakumeen arteko berdintasuna, eta ingurume-
na zaintzea. 

Bidezko merkataritzako produktuak:
Kafea
Tea
Txokolatea
Kakaoa
Infusioak
Azukrea...

Erosi bidezko merkataritzako produktuak.

KAFE SOLIDARIOA
Petrolioaren ondotik, munduan dibisa gehien
mugiarazten duen lehengaia da kafea. Kafea
landu eta eraldatzetik bizi dira 100.000
milioi lagun Hegoko herrialdeetan. Gehienak
nekazari komunitateak dira, ustiategi
txikietan lan egiten dutenak, edo eremu
landatu handietan jornalari aritzen diren
gizon-emakumeak.

PERTSONA OROK LAN
DUINA IZATEKO
ESKUBIDEAREN ALDE
EGITEN DUT. BIDEZKO
MERKATARITZAKO ZIGILUA
DUTEN KAFEA ETA
TXOKOLATEA EROSTEN
SAIATZEN NAIZ, LANGILEEN
LAN-BALDINTZAK
ERRESPETATUTA EGINAK
BAITIRA. 

Orain dela gutxi arte, ingurumen edo/eta gizarte etiketak zituzten pro-
duktuak erostea jinkana bat egitearen antzekoa zen: hemen fruta, han
kafea, urrunago garbigarriak... Zorionez, ordea, gero eta errazagoa da
produktu horiek edozein saltokitan aurkitzea, inguruko herrialdeetan
gertatzen den bezala, horiek kontsumitzea normaltzen ari baita. Eska
itzazu auzoko dendan, supermerkatuan edo hipermerkatuan. 

16 / EKOJAIAK ETXEANA U R R E T I K

Non eros ditzaket produktu
ekologikoak, bidezko
merkataritzakoak,
eskulangintzakoak...? 

«EZ BADUZU PRODUKTU BAT
AURKITZEN, ESAN. HARTARA,
BEZEROEN ESKARIAK ZEIN DIREN
JAKITEN LAGUNTZEN DIEZU
SALTZAILEEI »

«EZ UTZI ALDE BATERA SALTOKI
TXIKIAK. MODU HURBILAGOAN ETA
ASKOTARIKOAGOAN EROSTEKO
AUKERA EMATEN DUTE, KE
GUTXIAGOREKIN, GURE KALEAK
ALAITZEN DITUZTE ETA TOKIKO
EKONOMIA BULTZATZEN DUTE» 

Etxean jaiak eta ospakizunak egiteak askotan motor bidezko joan-eto-
rrien kopurua handitzea ekartzen du. Hirigintza eredua, garraio publiko-
aren mugak, beste garraiobide batzuk erabiltzeko zailtasunak –esate
baterako, bizikleta–, daramagun erritmo zoroa... Arrazoi asko ditugu
autoaren mende bizitzeko. Dena den, aintzat hartzen badugu ibilgai-
luek eragiten dituzten CO2-ko igorpenen kantitateak urtetik urtera
gorantz egiten duela, ohartuko gara iritsi dela modu iraunkorrean ibil-
tzeko unea. 

Ospakizuna egingo den tokiraino joatea
Jaiaren berri ematen diezunean, bultzatu parte-
hartzaileak autoa partekatzera, autobus berbera
hartzera edo elkarrekin paseoan joatera. Beste
norbaitekin joatea mugikortasun iraunkorraren
giltzetako bat da, eta, gainera, askoz atseginagoa
da!
Autobusen lineei buruzko informazioa eman
(ordutegiak, ibilbideak…), eta bai bizikletaz joateko
dituzten ibilbideei buruzkoa ere.
Etxean gelditu beharrean, gelditu autobus
geltokian.

17

Mugikortasuna
ANAI-ARREBEN ETXETIK
GERTU BIZI NAIZENEZ, BETI
ANTOLATU IZAN GARA AUTOA
AHALIK ETA GUTXIENA
ERABILTZEKO. EZ GENEKIEN
IRAUNKORRA ZENIK. BATEN
BATEK GEHIEGI EDATEN
BAZUEN, BADAEZPADA,
EGITEN GENUEN. AUTOA
PARTEKATZEA 
SEGURUAGOA DA. 

HAURREKIN JOATEN
NAIZENEAN FESTETARA, 
OINEZ EDO GARRAIO
PUBLIKOAN EGITEN SAIATZEN
NAIZ. ERREPIDEAK ETA
SEMAFOROAK EZ DIREN 
BESTE GAUZA BATZUK 
IKUSTEA NAHI DUT. EZ DUT
NAHI NIRE GARONDOARI HITZ
EGITEA. OSO GUSTUKO DUT 
PASEATZEA ETA NOLA DAUDEN
KONTATZEA BITARTEAN.

Mugikortasunaren 
piramidea

Ira
un

ko
rt

as
un

a

–

+

Neurtu zeure burua, opariak erostean.

Aztertu ongi oparia jasoko duenak zein premia eta
gustu dituen.

Jostailuen kasuan: 
- Ez erosi jostailu belikoak edo sexistak. 
- Aukeratu heziketarekin lotutako jostailuak
(baita bideo jokoak ere). 
- Erosi eskuz egindako jostailuak, bidezko
merkataritzakoak…
- Erosi jostailu seguruak.
- Animaliak ez dira jostailuak.

Eman iezaiozu aukera bat sormenari.

Erosi bidezko merkataritzako jostailuak.

Partekatu denbora: opari ezin hobea izango da.

Oparitu esperientziak (antzerkira joateko sarrerak,
ikastaroetan izena ematea, paseoak…).

Proposa ezazu jaian parte hartuko dutenek egindako
opariak besterik ez onartzea. Gora irudimena!

A U R R E T I K

Opariak

OPARI GEHIAGO 
= 

ZORIONTASUN HANDIAGOA

OPARI MODUAN, ITUN BAT
SINATU DUGU: EGUN
HORRETAN SAIATUKO GARA
BEREZIKI ATSEGINAK IZATEN
ETXEAN. ZIURTATZEN
DIZUET OPARI BIKAINA
DELA.

ETXEAN, JAIETARAKO, OPARI
BAKARRA PRESTATZEN DUGU
FAMILIAKO KIDE BAKOITZARENTZAT.
ERNE EGOTEN GARA, JAKITEKO ZER
DUEN GUSTUKO, ETA BETE-BETEAN
ASMATZEN DUGU! 

Gorde itzazu opariak biltzeko erabili diren paperak
eta erabil itzazu beste batzuetan. 

Baliatu material mota guztiak, opariak biltzeko
(zatar-papera, egunkariak, oihalak…). 

Eman garrantzi handiagoa edukiari, itxurari baino.

Opariak erosten dituzunean, eraman oihalezko
poltsak edo berriro erabili aurreko urteetakoak. 

URTEBETETZEAK
HIRUHILEKOKA PILATZEA
ERABAKI DUGU. JAI BAT
EGITEN DUGU, ETA
HORRETARA IKASGELAKO
NESKA-MUTIKO GUZTIAK
ETORTZEN DIRA. 

BETI BEZALA, OPARI
GEHIEGI DAGO TXIKIENTZAT.
GORDE EGITEN DITUGU ETA
URTE OSOAN ATERATZEN
DITUGU. BALIO HANDIAGOA
EMATEN DIETE, HARTARA! 

Emozioak lantzea  

Dinamizatzea

Energia kontsumoa

Ospakizuna egin
B I T A R T E A N

V2

Ospakizun guztien lehen helburua da, gertakari atsegin baten ondorioz,
gozatzea denbora eta espazioa partekatuta. Badakigu giro lasai hori
lortzeko, antolatzaileek ahalegindu egin behar dutela, emozio “egokiak”
adierazi behar baitituzte, ospakizunen ezaugarri izaten den giro atsegi-
nari eusteko. Lan emozionala egin behar izaten da, nekatzen duen lana,
eta, beraz, kontuan hartu beharrekoa. 

Partekatu lan emozionala. 

Dinamizatzea
Bilera dinamizatzeko:

Gauzatzen ari zareten ingurumen ekintzekin
lotuta dauden jolasak, probak, erronkak eta abar
antolatu: hondakinak bereizteko jolasak, jostailuak
egitekoak, kartelak diseinatzekoak… 

Joan kalera, erabili eta gozatu gune publikoak.

Egin jarduerak naturan bertan.

21

Emozioak 
lantzea

«OTORDU BAT PRESTATZEA ETXEKO
LANA DA; BAINA BESTEAREN
GUSTUAK ETA OSASUNA ZAINTZEN
EGITEA, JANARIA ZERBITZATZEKO
MODUARI ERREPARATUTA ONGI
SENTIARAZTEKO MODUAN EGITEA,
DIGESTIO ONA IZATEKO BIDEA
EMANGO DUEN GIROA SORTZEA,
HORI GUZTIA... LAN
EMOZIONALAREN ZATIA DA»
Fundación Mujeres

«5 ETA 16 URTE BITARTEKO HAUR
ESPAINIARREK GERO ETA
BIZIMODU SEDENTARIOAGOA DUTE.
GARAPEN TEKNOLOGIKOARI
EGOZTEN AHAL ZAIO BIZIMODU
HORI. IZAN ERE, NESKA-MUTIKO
HORIEN %28K BI ORDU BAINO
GEHIAGO EMATEN DITUZTE
EGUNEAN TELEBISTA IKUSTEN,
BIDEO JOKOEKIN JOLASTEN EDO
ORDENAGAILUA ERABILTZEN.
GAINERA, %36K EZ DUTE KIROLIK
EGITEN ESKOLAZ KANPO»
Fundación Dieta Mediterránea

OSO ARGI DAUKAGU:
URTEBETETZE JAI BIRIBILA
IZATEKO, PLAZARA JOAN
BEHAR DUGU MALABARETAN
ARITZERA! KONTUA DA ONGI
KONTZENTRATZEA BOLAK EZ
ERORTZEKO.

Gero eta energia gehiago kontsumitzen dugu. Egungo erritmoan, 35
urteren buruan bikoitza izango da munduko energia kontsumoa, eta 55
urteren buruan, hirukoitza. 

Berotzea
Gehitzen dugun gradu bakoitzeko, %7 handitzen da energia kontsumoa
(IDAE).

Argiztatzea
Kontsumo baxuko lanparek lanpara goriek baino 8 aldiz gehiago irauten
dute eta 5 aldiz gutxiago kontsumitzen dute (IDAE).

Stand by egotea
Espainian, guztiz itzalita ez dauden tresnek 908.8 milioi kWh kontsu-
mitzen dituzte. Hain zuzen ere, 75.000 etxebizitzak urtean behar
duten energia da hori (Gas Natural).

Gogoan izan ezazu neguan hobe dela berogailuaren
termostatoa gehienez ere 20 gradutara erregulatzea,
eta udan, behar bada, aire egokitua programatzea
26 gradutik aurrera funtzionatzeko. 
Erabili balbula termoestatikoak berogailuetan,
energiaren %5 eta %10 artean aurrezteko aukera
ematen baitute. 
Baliatu ahalik eta gehiena egun argia.
Erabili kontsumo baxuko bonbillak argiztatzeko.
Garbitu maiz lanparak eta bonbillak, ez baitago
argitasun berbera zikin badaude.
Itzali argiak, gela batetik
irten behar duzunean.
Saiatu tresnak ez uzten
stand by egoeran, batik bat
ordenagailuaren pantaila eta
telebista.

22 / EKOJAIAK ETXEAN

Energia 
kontsumoa

«JATORRI FOSILA DUTEN
ENERGIAK KONTSUMITZEAK ARAZO
HANDIAK DAKARTZA: ERRESERBAK
AHITZEN ARI DIRA,
MENDEKOTASUN ENERGETIKOA
ERAGITEN DUTE, HORNITZEKO
ZAILAK DIRA ETA INGURUMENA
KUTSATZEN DUTE»

«EGUNGO ENERGIA KONTSUMOAK
INGURUMENARI MUNDU OSOAN
ERAGITEN DION ARAZO NAGUSIA
BEROTEGI EFEKTUA DA»
IDAE

B I T A R T E A N

EZ DUGU ERABILTZEN ARGIA
EMATEN DUEN
APAINGARRIRIK.
EGUBERRIETAN, ZUHAITZA
APAINTZEKO, PAPERA ETA
IRUDIAK BESTERIK EZ.
IRAGANEKO KONTUA DIRA
ARGIAK. ARE GEHIAGO, UDAL
ASKOK GAUZA BERBERA
EGIN BEHARKO LUKETELA
USTE DUGU.

Hondakinak bereiztea 

Garbitzea

Ebaluatzea

Igorpenak neutralizatzea

Ospakizunaren
O N D O R E N

V3

Azken urteetan eztabaida gehien eragin duen ingurumen arazoetako
bat etxeko hondakinak tratatu eta deuseztatzearekin lotua dago.
Badakigu hiri batean kilogramo bat hondakin baino gehiago sortzen
duela herritar bakoitzak egunero. Azken urteetan, gainera, Europako
herrialdeetan, hondakin kantitatea %60 baino gehiago handitu da, “per
capita”.

Bereizi ongi hondakinak.

“Erabili eta bota” ez egiten saiatu.

Berrerabili produktuak.

Itzultzekoak diren ontziak erabili.

Garbitzea

Ekoetiketak
Produktu baten bizitzako ziklo osoan ingurumen irizpi-
deak kontuan izan dituztela egiaztatzen dute: baliabide-
en eta energiaren erabilera, igorpen kutsatzaileak, hon-
dakinak deuseztatzea eta ekosistemen gaineko eragina.
Europar Batasuneko etiketa da ezagunena. Ingurumena
gehien zaintzen duten ondasunak eta zerbitzuak bul-
tzatzen ditu, janari produktuak eta botikak izan ezik. 

Etiketa ekologikoa duten garbigarriak erosi.
Saiatu etxean ahalik eta produktu kimiko gutxien
erabiltzen.
Erabili fabrikatzaileek gomendatzen dituzten
gutxieneko kantitateak.

Hondakinak 
bereiztea

O N D O R E N

HAINBAT ASTETAN
HOZKAILUAN GORDE
BEHARREAN, JANARI
HONDARRAK BOTATZEN HASI
NINTZEN ETA ORDUAN
KONTURATU NINTZEN
ZENBAT GALTZEN NUEN
ALFERRIK. ORAIN,
KANTITATEAK KALKULATZEN
IKASI DUT ETA EZ DUT EZER
BOTATZEN. 

Hitz egin jaian parte hartu dutenekin, zer iruditu
zaien jakiteko.

Aipatu dituzten hobekuntzak idatzi, hurrengoetan
kontuan izateko.

Partekatu emaitzak, inplikatu diren guztiekin.

Gogoan izan ezazu aurrez aurre egonda egin dezakezula, baina baita
telefonoz hitz eginda edo posta elektronikoaren bidez.

Igorpenak neutralizatzea
Gidaliburu honen hasieran ikusi dugun moduan, gure planeta berotzen ari
denez, uholdeak, lehorteak, urakanak... ari dira gertatzen, eta horiek ondo-
rio bereziak dituzte herrialde behartsuenetan (lehen sektorean oinarritu-
tako ekonomiak dituzte, biztanleria ahulagoa, egokitzeko ahalmen txikia-
goa...). Herrialde horiek gu baino garestiago ari dira ordaintzen klima alda-
ketaren ondorioak, nahiz eta guk baino askoz ere zerikusi txikiagoa izan
duten aldaketa hori eragiten. 
ZeroCO2 Navarra izeneko ekimenak erantzukizunak eta baliabideak birba-
natzea du helburu, pertsonek, etxebizitzek eta erakundeek boluntarioki
egiten dituzten ekarpenen bidez. Izan ere, horiek guztiek, elkartasunez,
egunero-egunero sortzen dituzten berotegi efektuko gasen igorpenak
gutxitu nahi dituzte.

Gutxitu, elkartasunez, etxean sortzen dituzun 
CO2-ko igorpenak.
Oparitu CO2-a elkartasun moduan murrizteko
aukera.

25

Ebaluatzea
LAGUNTZEKO MODUAK: 
PAUSOAK
1. CRANAk lagunduta, pertsona edo
erakunde batek zenbat CO2 igortzen duen
kalkulatu behar du.
2. Bere igorpenen araberako ekarpena egin:
tona bat CO2 = 15 €.
3. Urte osoan biltzen den dirua
Garapenerako Gobernuz Kanpoko Nafarroako
Erakundeek (GGKE) bultzatzen dituzten
proiektuetara bideratzen da; garapen bidean
den herrialderen batean igorpenak murriztea
helburu duten proiektuak, hain zuzen; izan
ere, herrialde batzuen eta besteen artean
dauden aldeak konpentsatzea da asmoa.

CINQUERAKO OIHANA, 
EL SALVADORREN
ZeroCO2 Nafarroa funtsari ematen zaion
dirua “Cinquerako Oihanean baso-lurrak
erostea” proiektua laguntzeko erabiliko da. El
Salvador Elkartasuna GGKEak bultzatzen du
proiektu hori.
Hain zuzen, helburu hauek ditu:
> Herritarrek edateko ura izan dezatela
laguntzea.
> Zonalde horretako emakumeen bizi-
baldintzak hobetzea.
> Ingurumen iraunkortasuna bultzatzea.
> Komunitatearen antolakuntza eta parte-
hartzean oinarritutako garapena izateko
gaitzea eta hori laguntzea. 

ZeroCO2 Nafarroa funtsari ematen zaion
dirua kontu zenbaki honetan sartzen da: 
2054 / 0073 / 91 / 9147737408

Arduraduna izendatu. Ez du balio errepikatzeak. Ezin da
pertsona berbera aritu ondoz ondoko bi festatan.

Antolaketa-egitekoak berdintasunez banatu.

Gonbidatzeko, saiatu papera ez erabiltzen, telefonoa edo posta
elektronikoa baizik. 

Ez erabili behin erabili eta botatzekoa den baxera, behin eta
berriz erabil daitezkeen ontziak eta zapiak baizik. 

Pertsona bakoitzeko errazioak kalkulatu, hartara, gehiegi ez
prestatzeko.

Tokiko produktuak eta denboraldikoak erabilita, etxean bertan
prestatu otorduak, prestatuak erosi beharrean.

Elikagai ekologiko, eskulangintzako, bidezko merkataritzako
edo ekoizpen integratuko batzuk jan edo edan. 

Iturriko ura zerbitzatu pitxerrean eta hori edan. Ahal bada, ez
erosi botilaratutakoa.

Eskatu auzokideei gainerako egunetan behar ez dituzun
gauzak, esaterako, aulkiak eta baxerak.

Material birziklatua erabili apaintzeko.

Elkarrengandik hurbil bizi diren parte-hartzaileak
harremanetan jarri, elkarrekin joan daitezen.

Garraio publikoa erabiltzera bultzatu.

Ibilbide erakargarria proposatu etxera oinez edo bizikletaz
joateko.

Autobus geltokian gelditu.

Opariak egiteko muga bat jarri. Azaldu gonbidatuei zergatik
jarri den muga hori, eta bultzatu ez lotzera maitasuna opari
baten tamainarekin. 

Opariak biltzeko bilgarri askorik ez erabiltzea proposatu. 

Berrerabiltzera bultzatu. Gauza bat ongi badago, ez baduzu
erabiltzen eta hartuko duenaren interesekoa bada, ez da
itsusia oparitzea.

Sormena sustatu. 

Opari bat erosten bada, bidezko merkataritzakoa, ekologikoa
edo material birziklatuekin egina izan dadila proposatu.

Aintzat hartu lan emozionala. Ez abusatu, ez aldez
aurretiko jarrera onaz, ez eta pazientziaz ere. 

Neska-mutikoentzako jolasak antolatu ingurumen gaiak
kontuan hartuta.

Jolastera... kalera! Erabili gune publikoak, gozatzeko toki
moduan. 

Kontrolatu argitasuna, gehiegizkoa izan ez dadin. 

Erabili garbigarri ekologikoak (adibidez: lore europarra
dutenak).

Hondakinak ongi bereizi.

Janari hondarrekin beste otordu bikain bat prestatu. 

Elkartasun moduan CO2-ko igorpenak murriztu.

Gogokoa izan al da? Galdetu parte-hartzaileei zer
iruditu zaien. 

A U R R E T I K

B I T A R T E A N O N D O R E N

AUTODIAGNOSTIKOA_EGIAZTATZEKO ZERRENDA

JAIA ETXEAN: URTEBETETZEAK

ETXETIK KANPOKO OSPAKIZUNAK: EZKONTZAK

Ekitaldiaren antolaketa partekatu.
Antolatzeko egitekoak berdintasunez banatu.

Aurreztu papera erabiltzean. Telefonoz edo posta
elektronikoz gonbidatu.  

Paperezko gonbidapenak egiten badira, paper birziklatua
erabili.

Ezkontzari buruzko bloga sortu. Hartara, ez da hainbeste
paper erabiliko eta denek izango dute informazioa. 

Jatetxean. Ez erabili behin erabiltzekoa den baxera. 

Jatetxean. Elikagai ekologiko, eskulangintzako, bidezko
merkataritzako edo ekoizpen integratuko batzuk jarri
menuan.

Jatetxean. Iturriko ura zerbitzatu pitxerrean eta hori edan.
Ahal bada, ez erosi botilaratutakoa.

Jatetxean. Saiatu ez egiten bankete pantagrueliarrak.

Jatetxean. Tokiko produktuak eta denboraldikoak aukeratu. 

Jatetxean. Kudeaketan ingurumen irizpideak aintzat
hartzen dituen jatetxea aukeratu. 

Jatetxean. Bidezko merkataritzako produktuak eman
oparitan gonbidatuei.

Ekitaldirako arropa, edo alokatu, edo uzteko eskatu. 

Zonalde horretako eta denboraldiko loreak aukeratu. 

Opariak egiteko zerrenda bat proposatu (adibidez, Intermon
Oxfam).

Argi utzi zein diren ezkonberrien gustuak. Hartara, oparitzen
dena erabiliko dutela ziurtatuko dugu. 

Igorpenak elkartasun moduan murritzeko bonoak oparitzea
pentsatu (adibidez, eztei-bidaiaren igorpenak
konpentsatzeko). 

Gonbidatuak taldean joan daitezen lagundu. 

Joan-etorri luzeak badira, gonbidatuei proposatu
hegazkinaren ordez trena erabiltzeko.

Gozatu!

Eztei-bidaia iraunkorra antolatu. Kontuan hartu turismo iraunkorrerako gomendio hauek:

1. Kontuan izan turismo eskaintza ona izateko ez dela beti oso
urrun joan behar. 

2. Beren inguruko baliabideak egoki kudeatzen dituzten tokiak
aukeratu. 

3. Baliabide naturalak, besteak beste, ura eta energia, neurriz
erabili. Gogoan izan ondasun urriak direla.

4. Hondakin gutxiago sortu eta ez zikindu bisitatzen dituzun
lekuak.  

5. Gune natural batean uzten dituzun arrasto bakarrak
oinetakoek egindakoak izan daitezela saiatu. 

6. Egin behar dituzun ibilbideetarako, ingurumenaren gaineko
eragin txikia duten garraiobideak erabili, esate baterako,
autobusa, bizikleta, edo oinez edo zaldiz egitekoak. 

7. Opariak eta oroigarriak erosten dituzunean, tokiko
kulturaren adierazpen izan daitezela saiatu. Bertako herrien
ekonomia eta kultura aniztasuna bultzatuko duzu. 

8. Ez erosi, ez animaliarik, ez landarerik. Baliteke horiek
desagertzen laguntzea. 

9. Bertako herrien kultura, ohiturak, sukaldaritza eta
usadioak ezagutzen gozatu.  

10. Bertara joatearekin turismo arduratsua eta iraunkorra
garatzen lagundu; hartara, osasuntsuagoa eta
solidarioagoa den planeta eraikiko baitugu.

Iturria: Fundación Biodiversidad eta FACUA

P R E S T A T Z E K O  L A N A K

O S P A T Z E A

E Z T E I - B I D A I A

Argitaratzaileak: Babesleak:

Antsoaingo
Udala

Berriozarko
Udala

Ayuntamiento
de Tudela

Kyoto Etxebizitzak:
Ingurumenaren gaineko eragina gutxitzeko, etxean energia, ura eta abar
nola kontsumitu behar duzun jakin nahi baduzu, zure udalarekin,
elkartearekin, taldearekin... parte har dezakezu “Kyoto Etxebizitzak”
programan. 

Argibideak:
Telefono zenbakian: 948 14 08 18
Helbide elektronikoan: crana1@crana.org
Gure webgunean: www.crana.org

Argitalpena: Fundación Centro de Recursos Ambientales de Navarra. Koordinazioa eta idazketa: CRANA, Graciela González eta Maricruz Lerga. 
Diseinua eta maketazioa: Heda Comunicación. Inprimatzea: Gráficas Ona. D.L.: NA-1.343/2010. Pamplona/Iruñea, 2010eko aprila. 

Paper birziklatuan inprimatu da

Laguntzaileak:

